Navaozina

Ny olon-tsika taloha dia nhovonoina tao
amin'’i Kristy mba ho velona ao
anatintsika ny olom-baovao.

Manambara ny
Tenin'Andriamanitra
Dries Du Plessis Dries Du
Plessis

Jesosy dia Andriamanitra nitafy nofo. Rehefa voalefona sy
norovitina teo amin’ny hazo fijaliana ny nofon'i Jesosy, dia
nisaraka ny fisalobonana.

Amin'izao vanim-potoana ankehitriny izao, dia miseho ao
amin'ny mino i Kristy; Velona ao amin’ny mino Izy fa mbola
voasaron'ny nofo ihany Izy. Ny bokin'ny Kolosiana dia
manome antsika lafiny iray hafa amin’io fahamarinana io.
Miresaka momba ny olom-baovao — izany hoe, isika ao
amin'i Kristy, izay anisan’ny rantsan’ny taranaka vaovao —
dia hoy i Paoly tamin’ny mpino:

"Aza mifandainga hianareo, fa efa narianareo
ny toetra [olona] taloha mbamin'ny asany;

ary efa notafianareo ny toetra vaovao

[olona], izay havaozina ho amin'ny fahalalana
tsara araka ny endrik'llay nahary azy."
(Kolosiana 3:9-10)

Aleoko manao azy ara-bakiteny kokoa: “izay havaozina.” Ny
fanavaozana dia dingana mitohy izay mitranga amin'izao
fotoana izao. Mandalo dingana iray isika mba havaozina.

Avy eo, dia milaza ara-bakiteny hoe “amin’ny fanekena ny
Mpamorona”. Tsy ny fahafantarana an'i Jesosy ara-tsaina
fotsiny, fa ny fanekena Azy amin’ny lafiny rehetra amin’ny
fiainantsika, no mitondra ny Endriny ao amintsika.

Ny tanjona farany amin'ny dingan'ny fanavaozana dia ny
hamoahantsika ny Endriny. Mino aho fa teny azo hamarinina
tanteraka izany. Andeha hojerentsika indray: “Havaozina ho
amin’ny fanekena ny Mpamorona mba hananany ny
Endriny”. Raha lazaina amin'ny teny hafa, ny tanjona farany
dia ny hamerenana ny sary simba noho ny fahalavoana.
Mazava ho azy, fa ny fahatanterahan'izany tanjona izany
dia ho tonga amin’ny alalan'ny fitsanganana amin’ny maty,
ka na dia ny vatana ara-nofon’ny mpino aza dia hovana
hitovy amin’ny tenan'i Kristy nitsangana tamin'ny maty.

Misaotra Anao, Jesosy 0, noho ny amin'ny fifanakalozana
teo amin'ny hazo fijaliana. Manambara aho fa havaozina ho
tahaka ny endrik’llay nahary ahy. Manambara aho fa maty
ao amin'i Kristy ilay olona taloha mba ho tonga olom-

baovao eo amin’ny fiainako, amin’ny anaran'i Jesosy Kristy,

Amena.

